
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

юқори ликвидли гаров объектлари билан таъминлаш ва тўловга қобиллик даражаси юқори бўлган 

учинчи шахсларнинг кафолати билан таъминлашга қаратилади. Мақолада Ўзбекистон тижорат банклари 

кредитларининг таъминотини такомиллаштиришга қаратилган илмий таклифлар ишлаб чиқилган. 

Калит сўзлар: тижорат банки, кредит, таъминот, гаров, кафолат, суғурта полиси, ликвидлилик, 
захира. 

 
 

Gadoev Suhrob Jumakulovich 

Head of the Department of Finance,  
Termiz State University, PhD, associate professor 

 
IMPROVEMENT OF COMMERCIAL BANKS LOAN SECURITY 

Аннотация. Улучшение кредитного предложения коммерческих банков позволяет снизить 

уровень кредитного риска и уменьшить размер убытков, вызванных ухудшением состава 

классифицированных кредитов. Основное внимание уделяется предоставлению кредитов с 

платежеспособности. В статье разработаны научные предложения, направленные на улучшение 

кредитного обеспечения коммерческих банков Узбекистана. 

Кириш. Ўзбекистон Республикаси банк тизмини ислоҳ қилишнинг 2020 – 2025 

йилларга мўлжалланган стратегиясида “кредитлашни фақат бозор шартлари асосида 

амалга ошириш, кредит портфелини ва банк рискларини бошқариш сифатини яхшилаш, 

кредитлаш ҳажмларининг мўътадил ўсишига амал қилиш, молиявий рискларни 

баҳолаш учун технологик ечимларни татбиқ этиш” банк тизимини ислоҳ қилишнинг 

устувор йўналишлари сифатида эътироф этилган [1].  Бу эса, кредит рискини бошқариш 

амалиётини такомиллаштириш заруриятини юзага келтиради. Ўз навбатида, кредит 

рискини бошқариш амалиётини такомллаштириш бевосита кредитларнинг 

таъминотини такомиллаштиришга боғлиқ. 

Мавзуга оид адабиётлар шарҳи. Ж.Синкининг хулосасига кўра, кредит олишга 

талабгор бўлган мижознинг пул оқимини таҳлил қилиш кредит рискини пасайтириш 

муҳим омили бўлгани ҳолда, кредит портфелининг сифатини таъминлашнинг зарурий 

шартларидан бири ҳисобланади. Унинг тавсиясига кўра, мижoзнинг пул oқимини 

тaҳлил қилиш қуйидaги дoлзaрб caвoллaргa жaвoб тoпиш имкoнини бериши керaк: 

– мижoзнинг coф фoйдacи унинг узoқ муддaтли қaрзлaрининг жoрий қиcмини 

тўлaш учун етaрлими? 

– кoмпaния aйнaн қaнчa миқдoрдa пул мaблaғлaри oлaди? 

– кoмпaния ўз oперaциялaрини қaндaй мoлиялaштирaди? 

– кoмпaниянинг жoрий ҳoлaтини рaҳбaриятнинг қaйcи ҳaтти-ҳaрaкaтлaри ёки 

қaйcи тaшқи тaъcирлaр белгилaйди [2]. 

Бу ерда Ж.Синки тижорат банклари кредитларининг асосий таъминоти сифатида 

кредит олувчининг пул оқимини эътироф этмоқда. 

Ж.Cинкининг ушбу хулocacи Ўзбекиcтoн бaнк aмaлиёти учун муҳим aҳaмият кacб 

этaди. Бунинг caбaби шундaки, биринчидaн, мaмлaкaт иқтиcoдиётини пул мaблaғлaри 

билaн тaъминлaнгaнлик дaрaжacининг пacт экaнлиги хўжaлик юритувчи 

cубъектлaрнинг пул oқими бaрқaрoрлилигини тaъминлaшгa тўcқинлик қилмoқдa. 2022 

йилнинг 1 янвaрь ҳoлaтигa кўрa, Ўзбекиcтoн Реcпубликacи иқтиcoдиётининг пул 

мaблaғлaри билaн тaъминлaнгaнлик дaрaжacи aтиги 19,1 фoизни тaшкил этди [3].  Бу 

эca, жудa пacт кўрcaткич ҳиcoблaнaди (ўтиш иқтиcoдиёти мaмлaкaтлaридa мaзкур 

кўрcaткичнинг ўртaчa дaрaжacи 40-45 фoизни тaшкил этaди). Иккинчидaн, инфляция вa 

девaльвaция cуръaтининг реcпубликaмиздa ниcбaтaн юқoри экaнлиги тижoрaт 

бaнклaри мижoзлaрининг пул oқими бaрқaрoрлигигa caлбий тaъcир этмoқдa. 

М.Чараева ва Т.Бабиеванинг фикрига кўра, гаров банкка кредитни қайтариш 

муддати келганда мижозга тегишли бўлган мулкни сақланиш кафолатини беради ва 

кредит қайтмаганда банк ундирувни ушбу мулкка қаратиш ҳуқуқини сақлаб қолади. 

Ҳатто мулк бошқа шахсга берилган тақдирда ҳам ушбу шахсга нисбатан мулк ҳуқуқи 

банкда сақланиб қолади  [4]. 

https://doi.org/10.47390/SСP1342V3I8Y2023N24

Бир гуруҳ иқтисодчи олимларнинг фикрига кўра, кредитнинг таъминоти деганда 

кредит олувчига тегишли бўлган активларнинг қиймати ва қарзни қоплашнинг аниқ 

манбаи тушунилади [5]; шулар бир қаторда кредитнинг таъминотига кредит 

берувчининг мазкур манбанинг етарлилиги, мақбуллиги ва юридик 

расмийлаштирилиши устидан назорат қилиш киради [6]. 

А.Стахнюкнинг хулосасига кўра, гаров объектлари сифатининг паст эканлиги 

кичик бизнес субъектларининг тижорат банклари кредитларидан фойдаланиш 

даражасини ошириш билан боғлиқ бўлган долзарб муаммолардан бири ҳисобланади [7]. 

М.Юнуснинг фикрича, энди иш бошлаётган кичик бизнес субъектларини 

кредитлашда асосий эътибор кредитлашнинг ижтимоий самарасига қаратилиши керак. 

Тадбиркорлик субъектларининг молиявий имкониятлари кенгайгандан сўнг, улар 

бозор ставкаларида бериладиган кредитларга бўлган талабнинг ошишига сабабчи 

бўлишади [8]. 

Ж.Шанел-Рейно ва Э.Блуанинг хулосасига кўра, кичик ва ўрта корхоналарнинг 

йирик корхоналар билан алоқаларининг яхши йўлга қўйилиши уларнинг тижорат 

банклари кредитларидан фойдаланиш имкониятини оширади. Чунки, йирик 

корхоналар кичик ва ўрта корхоналар билан ишбилармонлик муносабатларига 

киришишдан олдин уларнинг бозор талабларига жавоб бера олишини таҳлил қилади. 

Шунингдек, йирик корхона ҳамкори бўлган кичик ва ўрта корхоналарнинг ҳолатини 

доимий равишда назорат қилади [9]. 

И.Алимардоновнинг хулосасига кўра,  кичик бизнес субъектларида юқори 

ликвидли гаров объектларининг етишмаслигини ҳисобга олиб, уларни лизинг ва 

қайтариладиган лизинг асосида кредитлашга эътиборни кучайтириш учун биринчидан, 

тижорат банкларининг кичик бизнес субъектларига берилган лизинг кредитларидан 

оладиган даромади фойда солиғидан озод қилиниши лозим; иккинчидан, лизинг 

объектини ўзи тўла қийматда гаров объекти сифатида қабул қилиниши зарур (қўшимча 

таъминот тури талаб қилинмаслиги лозим); учинчидан, лизинг объектига ҳисобланган 

амортизация ажратмаси реал қийматининг пасайишига йўл қўймаслик лозим [10].  

Таҳлил ва натижалар. Тижорат банклари кредитларининг таъминотига 

қўйиладиган талаблар уларнинг Кредит сиёсатида акс этади.  Фақат давлатнинг 

ресурслари ҳисобидан бериладиган кредитларнинг таъминотига қўйиладиган талаблар 

Ўзбекистон Республикаси Президентининг Фармонлари ва Қарорларида ҳамда 

Вазирлар Маҳкамасининг қарорларида кўрсатилади. 

Тадқиқот жараёнида ЎзСаноатқурилишбанк мисолида республикамиз тижорат 

банклари кредитларининг таъминоти таркибига баҳо берамиз. 

1-жадвал 

ЎзСаноатқурилишбанк кредитлари таъминотининг таркиби1 

 

Таъминот турлари 2020 й. 2021 й. 2022 й. 

Қўзғалмас мулк 46,3 24,6 24,5 

Кафолат  21,8 17,8 14,6 

 
1 Жадвал муаллиф томонидан  ЎзСаноатқурилишбанкнинг баланс маълумотлари асосида тузилган. 

Учинчи шахс кафиллиги 12,1 28,5 30,4 

Транспорт воситалари 3,7 1,5 1,4 

Суғурта полиси                                                                                            3,3 8,4 8,1 

Инвентарь 0,4 0,6 0,9 

Бошқа таъминот турлари 12,4 18,6 20,1 

Кредитлар таъминоти- жами 100,0 100,0 100,0 

 

1-жадвал маълумотларидан кўринадики, ЎзСаноатқурилишбанк кредитларининг 

таъминоти таркибида нисбатан юқори салмоқни қўзғалмас мулк, кафолатлар ва учинчи 

шахсларнинг кафиллиги эгаллайди. 

1-жадвал маълумотларидан кўринадики, ЎзСаноатқурилишбанк кредитларининг 

таъминоти таркибида нисбатан кичик салмоқни транспорт воситалари, суғурта полиси 

ва инвентарь эгаллайди. 

Ўзбекистон Республикаси “Банклар ва банк фаолияти тўғрисида”ги Қонунининг 

63-моддасига асосан, республикамиз тижорат банклари гаров, кафолатлар, кафиллик, 

мажбуриятлар асосида ва мажбуриятлар бажарилишини таъминлашнинг қонунда 

назарда тутилган бошқа усуллари асосида кредитлар ажратиш ҳуқуқига эга  [11]. 

Ўзбекистон Республикаси Фуқаролик кодексининг 259-моддасида 

мажбуриятнинг бажарилиши неустойка, гаров, қарздорнинг мол-мулкини ушлаб 

қолиш, кафиллик, кафолат, закалат ҳамда қонунчилик ёки шартномада назарда 

тутилган бошқача усуллар билан таъминланиши кўзда тутилган [12]. 

Халқаро банк амалиётида кредитлар учун биринчи тоифали таъминот 

объектлари сифатида қуйидагилар эътироф этилади: 

− ер майдонлари; 

− олтин ва бошқа нодир металлар; 

− депозитлар; 

− ҳукуматнинг кафолати; 

− тўлови Ҳукумат томонидан кафолатланган қимматли қоғозлар. 

 

2-жадвал 

ЎзСаноатқурилишбанк томонидан саноат корхоналарига берилган 

кредитларнинг таъминоти таркиби1 

 

Таъминот турлари 2020 й. 2021 й. 2022 й. 

Ҳукумат кафолати 19,5 23,2 18,9 

Қўзғалмас мулк 15,8 15,4 15,4 

Учинчи шахс кафиллиги 29,2 30,2 28,3 

Асбоб-ускуналар 15,9 17,4 15,4 

 
1 Жадвал муаллиф томонидан  ЎзСаноатқурилишбанкнинг баланс маълумотлари асосида тузилган. 

Суғурта полиси 4,9 6,4 4,8 

Инвентарь  1,2 0,6 1,5 

Қимматли қоғозлар ва бошқа 

таъминот турлари 

 

13,5 

 

6,8 

 

10,9 

Таъминот – жами  100,0 100,0 100,0 

 

2-жадвал маълумотларидан кўринадики, ЎзСаноатқурилишбанк томонидан 

саноат корхоналарига берилган кредитларнинг таъминоти таркибида нисбатан юқори 

салмоқни учинчи шахс кафиллиги, Ҳукумат кафолати, қўзғалмас мулк ва асбоб-

ускуналар эгаллайди.  

 
 

1-расм. ЎзСаноатқурилишбанк кредитларининг умумий ҳажмида 

таъминланган кредитларнинг салмоғи, фоизда1 

 

1-расм маълумотларидан кўринадики, ЎзСаноатқурилишбанк кредитларининг 

умумий ҳажмида таъминланган кредитларнинг салмоғи 2020-2022 йилларда ошиш 

тенденциясига эга бўлган. Бунинг устига, мазкур даврда ушбу кўрсаткичнинг даражаси 

жуда юқори бўлган. 

Хулоса. Тадқиқот жараёнида қуйидаги хулосалаарни шакллантирдик: 

−  тижорат банклари кредитларининг бирламчи таъминоти бўлиб, кредит 

олувчининг пул маблағлари ҳисобланади, шу сабабли, тараққий этган мамлакатларнинг 

банк амалиётида кредит олувчиларнинг пул оқимининг таҳлилига катта эътибор 

қаратилади; 

− кредитларнинг гаров таъминотини такомиллаштириш кредитлардан 

кўриладиган зарарларни қоплашга мўлжалланган захира ажратмалари миқдорининг 

ошишини олдини олиш имконини беради; 

−  2020-2022 йилларда ЎзСаноатқурилишбанк кредитларининг таъминоти 

таркибида нисбатан юқори салмоқни қўзғалмас мулк, кафолатлар ва учинчи 

 
1 Жадвал муаллиф томонидан  ЎзСаноатқурилишбанкнинг баланс маълумотлари асосида тузилган. 

шахсларнинг кафиллиги,  нисбатан кичик салмоқни транспорт воситалари, суғурта 

полиси ва инвентарь эгаллади; 

−  2020-2022 йилларда ЎзСаноатқурилишбанк томонидан саноат 

корхоналарига берилган кредитларнинг таъминоти таркибида нисбатан юқори 

салмоқни учинчи шахс кафиллиги, Ҳукумат кафолати, қўзғалмас мулк ва асбоб-

ускуналар эгаллади; 

−  ЎзСаноатқурилишбанк кредитларининг умумий ҳажмида таъминланган 

кредитларнинг салмоғи 2020-2022 йилларда ошиш тенденциясига эга бўлгани ҳолда, 

мазкур даврда ушбу кўрсаткичнинг даражаси жуда юқори бўлган. 

Фикримизча, республикамиз тижорат банклари кредитларининг таъминотини 

такомиллаштириш мақсадида қуйидаги тадбирларни амалга ошириш лозим: 

1. Тижорат банклари кредитларининг таъминоти сифатини ошириш мақсадида 

бошқа банкларнинг тўлов ва маҳсулотлар сифати юзасидан берадиган кафолатларидан 

таъминот сифатида фойдаланиш кўламини кенгайтириш лозим. Бунинг натижасида, 

биринчидан, кафолат асосида берилган кредитларнинг ўз вақтида қайтмаслик 

эҳтимоли камаяди; иккинчидан, товарларни сотиб олувчиларга берилган кредитларни 

товарларни етказиб берилмаслиги ёки сифатсиз товарлар етказиб берилиши 

натижасида қайтмаслик даражаси пасаяди. 

Ҳозирги даврда республикамиз банклари томонидан берилган кредитларнинг 

таъминоти таркибида нисбатан юқори салмоқни учинчи шахсларнинг кафиллиги, 

қўзғалмас мулк ва асбоб-ускуналар эгаллайди, тижорат банклари кафолатлари 

кредитларнинг таъминоти таркибида деярли мавжуд эмас. 

2. Тижорат банклари кредитларининг гаров таъминотини такомиллаштириш 

учун, биринчидан, ҳар ойда ўтказиладиган кредит мониторингини такомиллаштириш 

керак; иккинчидан, кредит олувчи билан суҳбат ўтказиш жараёнида кредит олувчининг 

руҳий-психологик қарашларига эътибор қаратиш лозим (кредитларнинг маълум қисми 

кредит олган субъектнинг кредитни қайтаришни хоҳламаслиги сабабли қайтмайди); 

учинчидан, гаров объектининг қийматини ўзгаришини фақат бозор баҳоларини 

ўзгаришига қараб баҳоламаслик керак, балки, гаров объектининг жорий қийматини 

инфляция ва девальвация таъсирида ўзгаришини ҳам баҳолаш жараёнида ҳисобга олиш 

зарур. 

Ойлик мониторингни такомиллаштириш гаров объектларининг жорий 

ҳолатидаги ўзгаришларни ва объектнинг бозор баҳосидаги ўзгаришларни тўғри ва аниқ 

баҳолаш имконини беради. 

Кредит инспекторлари кредит олувчи билан суҳбатлашиш жараёнида асосий 

эътиборни кредит олувчининг ишлаб чиқариш-молиявий ҳолатига қаратишади, унинг 

руҳий-психологик ҳолатига деярли эътибор қаратишмайди. 

Инфляция ва девальвация таъсирида гаров объектларинг, шу жумладан гаровга олинган 

мулклар ва қимматли қоғозларнинг реал қиймати пасаяди.  

